I.I 3. HEEN

CCOO denuncia’l vetu de la Conseyeria d’Educacion a la
preparacion de les certificaciones de niveles de Llingua Asturiana
nos Centros de Persones Adultes

El Sindicatu d’Ensefianza de CCOO Asturias denuncia que la Consejeria d’ Educacion
ta bloqueando la preparacion de les pruebes de nivel en llingua asturiana nel Centru
d’Educacién de Persones Adultes del Nalén (CEPA NALON de Sotrondio). La
Imparticion d'estes ensefiances nun Xxeneraria contrataciones nueves nin gastu
nengiin a Ia Alministracion.

El Gobiernu d’Asturies establecié los niveles de competencia nel usu de la llingua asturiana y reguld
los niveles correspondientes al Marcu Européu de Referencia de les Llingiies al traviés del Decretu
47/2019 d'acordies col articulu 4 del Estatutu d'Autonomia que determina que la llingua asturiana va
gociar de proteccién y que van haber de promovese'l so usu, el so espardimientu y la so ensefianza.

De la mesma, la Carta Europea de Llingiies Minoritaries y Rexonales ratificada per Espafia en 2001
garantiza que los estaos van desenvolver politiques que garanticen “cuntar con medios fayadizos para
la ensefianza y I'estudiu de les llingiies rexonales o minoritaries en tolos niveles.”

Tres 1'aprobacién del Decretu 47/2019 fueron convocaes dacuando pruebes de acreditacién de los
niveles en llingua asturiana d'alcuerdu al Marcu Européu de Referencia de les Llingiies, superdndose
bultablemente’l niimberu miximu d'inscripciones nes pruebes que dexa la Conseyeria d'Educacién
(por casu, pa la primer convocatoria de pruebes -600 places- recibiéronse 800 solicitues).

Por cuenta de que la demanda d'alumndu que deseya preparar estes pruebes ye abonda, el CEPA del
Nalén solicit6'l 4 d'ochobre de 2023 autorizacién a la Conseyeria d'Educacién pa impartir
enseflances preparatories de les pruebes de nivel B2 y C1 ensin que l'alministracién respondiera a
pidimientu talu. E1 CEPA plani6 estes ensefiances de cuenta que nun supunxeren medra de gastu
ningun de personal pa la Conseyeria d'Educacion.

Ente'l retrasu na respuesta al pidimientu del CEPA, el Sindicatu d'Ensefianza de CCOO Asturies esix6
a la Conseyeria d'Educacién que respondiera per escritu al centru esclariando si podia o non empezar
a impartir estes ensefiances, pero nun recibié rempuesta, polo qu'atopamonos de facto énte una
denegacidén de l'autorizacién por silenciu alministrativu.

CCOO denuncia publicamente esta denegacién tapada y pregintase cdmo ye posible qu'un gobiernu
de coalicién que se diz defensor de la llingua y la cultura asturiana torpedie les ensefiances p'adultos
de la llingua que diz defender y esixe que s'autorice, con calter urxente, la imparticién de les
ensefiances preparatories de les pruebes de nivel.

